IR-RIFORMA TAS-SAHHA U L-FOQRA

Intervent waqt Dibattitu Nazzjonali dwar ir-Riforma fis-Servizz tas-Sahha organizzat mill-Kamra
tal-Kummerc _
Kamra tal-Kummerd¢, il-Belt Valletta — I -Gimgha 17 ta’ Jannar 2014

Meta geghdin nitkellmu dwar is-servizz tas-sahha fis-so¢jeta taghna, fil-fehma tieghi, geghdin
nittrattaw dwar id-deheb nazzjonali.

L-ewwel nett ghaliex i¢-¢ittadini morda ghandhom ikunu l-ghozza tan-Nazzjon. Il-kobor tal-pajjiz
ma jitkejjilx minn dak li hemm mahzun fit-tezor, jew minn kemm tkun sejra tajjeb l-ekonomija,
imma nazzjon ikun kbir dagskemm jaghraf irawwam u jhares ¢ivilta umana fejn id-dinjita ta’ kull
persuna hija mizmuma ’1 fuq. Huwa fatt maghruf 1i so¢jeta hija umana dagskemm jirnexxilha taghti
attenzjoni liz-zghir, lill-fqir u lill-emarginat. Fost dawn hemm il-morda li huma l-ifqar fost il-fqar.

Barra minn hekk, il-persuna marida hafna drabi hija risorsa ghal dawk li jkunu madwarha, ghaliex
jekk il-mard jghakkes lill-bniedem fizikament, jimmaturah spiritwalment fis-sens li 1-bniedem
marid jaf imur ghal dak li huwa essenzjali u necessarju. Huwa minnu li xi drabi I-mard ma jhallikx
tirraguna; imma huwa minnu wkoll li s-sodda tal-mard hija skola ta’ gherf.

Imma l-argument dwar is-servizzi tas-sahha jqarribna letteralment lejn id-deheb, ghaliex meta
nhallu I-ligi tas-suq tiddetta 1-kwalita u I-metodu tal-kura, minn servizz eminentament uman, isir
negozju. Filwaqt li s-so¢jeta ghandha thossha midjuna lejn dawk l-operaturi sanitari 1i huma replika
tas-Sammaritan it-tajjeb ghax taw hajjithom biex jikkuraw lill-morda, huwa fatt maghruf li xi whud,
meta messew mal-qasam tas-sahha (klini¢i, professjoni medika, industrija farmacewtika, ricerkaturi
etc), sabu “bir tad-deheb”. Fejn gabel it-tabib kien jaqdi lil marid biex jerga’ jiehu s-sahha, illum
hemm kazi fejn il-marid qieghed hemm biex it-tabib isir aktar b’sahhtu ekonomikament. Ftit
gimghat ilu, waqt i kien ged jaghmel l-orazzjoni akkademika fl-okkazjoni ta’ wahda mic¢-cerimonji
tal-gradwazzjoni, il-Professur Nikolai J. Attard osserva li: “medical and pharmaceutical disciplines
(are) today a multi-million euro business. While acknowledging the role of industry in promoting
research, one must also caution against relentless drive in improving its economic profile on the
stock market .... Many times we observe initiatives that are defintely not focused on the patient’s
well being .... Many dentists subscribe to this idea and view osseointegration as a fast and
guaranteed way of lining their pockets”.

Imbaghad Prof. Attard ikompli jistagsi: “Aren’t we all aware of the pricing of medications, or of
interventions that are exorbitantly priced, or of recent events where companies sugar-coated their
research with profound implications on the well-being of patients?

Ghalkemm hafna stati, inkluzi dawk Ewropej, fasslu u applikaw diversi mudelli ta’ kif il-poter
pubbliku jista’ jassigura li jkun hemm ekwita fis-servizzi sanitari ghac-¢ittadini kollha, huwa fatt
maghruf 1i llum hemm min jghid, anke f’pajjizna, li din is-sistema mhix aktar sostenibbli. Bhala
raghaj spiritwali mhix kompetenza tieghi li noffri soluzzjonijiet tekni¢i ghal din l-isfida; imma fdan
l-istadju nhossni fid-dmir 11 hawnhekk jien inkun il-vu¢i tal-foqra ta’ Zminijietna u nappella li min
hu responsabbli li jindirizza dan is-settur hekk vitali, biex fir-riformi dwar is-servizzi sanitari ma
jihux mizuri 1i jistghu jghaffgu lil min hu diga mghaffeg.

Nassigurakom li 1-ghazla tieghi favur il-foqra mhix frott ta’ xi ghazla politika jew ideologika, imma
ghaliex kif jghid il-Papa Frangisku l-foqra huma, “l-laham ta’ Kristu”, u kif jghid it-teologu
Leonardo Boff, “il-foqra huma l-vera rapprezentanti ta’ Kristu.” Barra minn hekk, tidwi f’qalbi 1-
kelma ta’ Klement ta’ Alessandrija (150-125) 1i jikteb illi jekk min ghandu 1-gid jibga’ j¢ahhad 1-
ghajnuna lil min m’ghandux, dan huwa omicida; fih hemm iz-Zerriegha ta’ Kajjin li qatel lil huh;



m’ghandux fih il-qalb ta’ Alla. Fi kliem il-Papa Frangisku llum il-Knisja (u s-soc¢jeta) ghandha
taghti kas tal-“periferija ezistenzjali” u twassal solidarjeta partikulari lil dawk li huma vulnerabbli,
fosthom il-morda.

Ma nistghux ma naghtux kas ta’ dak li diga huwa miktub fuq il-hajt: 1i l1-faqar ser jizdied. Brano
Milanovic, ekonomista tal-Bank Mondjali u wiehed mill-esperti l-kbar dwar id-dizugwaljanza
globali, fi ktieb ricenti Chi ha e chi non ha, jghid li f’”dawn l-ahhar 35 sena fid-dinja tal-Punent id-
dizugwaljanza kibret dagskemm kibret fl-ahhar 300 sena. Dan ifisser li I-foqra tal-lum huma ifqar
mill-foqra tal-bierah u 1i s-sinjuri tal-lum huma aktar sinjuri minn dawk tal-birahtlula. Aghar minn
hekk, jirrizulta li I-fagar u d-dizugwaljanza llum saru endemic¢i ghax qed tiggenerahom is-sistema
nfisha. Filwaqt 1i fl-imghoddi x’aktarx 1i min twieled fqir baga’ fqir, illum ghandna min ma kienx
fil-faxxa tal-fagar u minhabba li jinhakem fl-ingranaggi tas-sistema, sab ruhu fqir. Fil-kuntest tal-
lum dan jista’ jaghtina dawl importanti biex ir-riforma li ghandha ssir biex is-sistema sanitarja tkun
sostenibbli tkun mahsuba b’ghaqal kbir biex nevitaw li 1-morsa tkompli taghfas fuq il-fqir u
ghalhekk tkun self defeating ghax il-fqir isir aktar fqir u konsegwenza ta’ dan, il-mard joktor ghax
il-marid ikollu jaghzel li jirrinunzja li jaghmel uzu mis-servizzi tas-sahha. Ikun ghajb ghas-so¢jeta li
biex tirrazzjona s-servizzi tas-sahha bit-tir 1i tonqos in-nefqa pubblika, tintroduc¢i mizuri li jistghu
jkunu ta’ pretest biex jistaghnew aktar dawk 1i jgawdu minn qligh eccesiv fil-qasam tas-sahha.

Infatti huwa ppruvat statistikament li f’¢ertu mard hemm relazzjoni pozittiva bejn il-livell tal-
morbilita/imwiet u I-livell so¢jo-ekonomiku baxx: jirrizulta li I-foqra mhux biss huma esposti ghal
aktar riskji ghal sahhithom, imma jsofru wkoll minn riskji professjonali ghaliex minhabba li ma
jkollhomx mezzi jkollhom jirrinunzjaw ghall-kura medika. Tkun mizura ingusta u dizumana jekk
is-sistema taghmilha impossibbli jew kwazi impossibbli li 1-fqir jkollu ac¢¢ess hieles ghal dak li
huwa dritt fundamentali tieghu.

[llum ghandna dak li jissejjah “faqar sanitarju”. Biex niftichem naghti zewg ezempiji.

- Tmur persuna tixtri l-medi¢ina minn spizerija u meta l-ispizjar jghidilha kemm tiswa I-
medicina, din il-persuna tistagsi jekk kienx hemm xi haga irhas! U baqghet ma xtrathiex.

- Xebba mhix mizzewga tmur taghmel ezami tat-tqala u xhin giet biex thallas il-
professjonista qaltilha li normalment tiehu 70 ewro, imma ladarba din l-omm qed
tistenna tewmin, allura thallas id-doppju. Din il-mara qaltli 1i tahsibha jekk darb’ohra
tergax tmur.

Dan ifisser li ghandna numru ta’ ¢ittadini li minhabba ragunijiet ekonomi¢i mhumiex fi stat li
jkollhom kura kif suppost. Diga geghdin f’sitwazzjoni fejn ghandna kategorija, irrispettivament
jekk humiex hafna jew ftit, li lesti li jsallbu lilhom u lill-familja taghhom biex jiggieldu 1-mard; jew
qed jghakksu lilhom infushom u jfittxu kura rhisa anke jekk dan ifisser livell ta’ kura inferjuri; u
hemm ohrajn li ged jirrinunzjaw li jfittxu fejqan. U kif jghidu l-ekonomisti, din il-faxxa ser tikber.

Dan il-fagar sanitarju jinterpellana serjament, ghax kif jghid il-hassieb Taljan, Salvatore Natoli:
“min qieghed ibati, ma ghandux hin jogghod jistenna ghar-riformi.” Billi fi¢-Cirkustanzi prezenti,
ebda stat ma jista’ jkompli jaffronta wahdu din l-isfida, inhoss li nehtiegu aktar stimuli biex nghinu
halli fostna tikber il-kuxjenza li l-isfida tas-sahha hija tema komunitarja u biex tigi indirizzata bil-
ghaqal huwa mehtieg is-sehem kemm tas-settur pubbliku kif ukoll ta’ dak privat.

Biex il-pern ta’ kull riforma fil-qasam tas-sahha tibqa’ I-persuna umana, is-suggeriment tieghi huwa
li flimkien mal-prin¢ipju tan-negozjabilita li huwa l-bazi tal-Welfare State (wiehed ihallas it-taxxa
biex imbaghad I-Istat jipprovdilu s-servizzi tas-sahha), jithaddem ukoll il-prin¢ipju tal-vulnerabilita.
Filwaqt li l-prin¢ipju tan-negozjabilita huwa msejjes fuq il-gustizzja komutattiva, il-prin¢ipju tal-
vulnerabilita jserrah fuq l-imhabba (caritas). Fi kliem il-Papa Benedettu X VI, jekk il-gustizzja hija



“il-kejl minimu tal-karita, il-karita tisboq il-gustizzja u taghmilha shiha permezz tal-logika tal-
ghotja u tal-mahfra.” Din il-logika tal-ghotja jew don tfisser li kull wiehed minna jaghraf li huwa
f’relazzjoni ma’ dawk ta’ madwaru u li l-ohrajn huma don ghalih biex ma jagax fil-bahh tas-
solitudni u meta jghajjat, jifrah jew jghid “ajma” hemm xi hadd li jwiegbu. Hekk ukoll hu huwa don
ghall-ohrajn biex meta xi hadd idoqq jizfinlu u meta xi hadd vulnerabli jghajjat ghall-ghajnuna,
ikun hemm prezenti biex jghinu.

Meta s-soc¢jeta thaddan dan il-principju tal-vulnerabilita bhala kriterju operattiv, min huwa dghajjef,
m’ghandux il-mezzi finanzjarji biex jikkontribwixxi, xorta jkollu s-serhan tal-mohh li f’suggett
dagshekk vitali bhalma hija s-sahha, xhin tinqala’ I-htiega huwa ser isib min hu solidali mieghu.

Nifhem li dan li ged nagsam maghkom jitlob riforma ohra qabel ir-riforma fis-servizzi tas-sahha:
jitlob riforma tal-ethos kollettiv tas-so¢jeta taghna. Huwa minnu li so¢jeta li hija msahhra bis-seher
li jahtaf tas-sugq, tirriskja 1i ma tiftehemx meta titkellem dwar il-gratuwita, il-logika tad-don u 1-
hniena. Mhux lakemm il-bniedem imdorri jahseb u jiddec¢idi b’¢Certa logika, jac¢éetta li jkun jaqgbel li
kriterju tal-gratuwita jiehu post il-kriterju tal-gustizzja komutattiva. Imma m’ghandniex naqtghu
qalbna milli nahdmu aktar biex titkattar i¢-¢ivilta umana li tistghana dan in-Nazzjon.

Bhala indikazzjoni dwar kif jithaddem il-kriterju tal-gratuwita fil-qasam tas-servizzi tas-sahha,
nirreferi ghat-tliet regoli msemmija minn Bernard ta’ Clairvaux f’dokument antik hafna bl-isem
Carta Caritatis (1137):

1. L-ghajnuna lill-fqir ghandha tkun personalizzata. Ir-rapport uman mal-pazjent huwa
dimensjoni importanti fil-qasam tas-servizzi tas-sahha.

2. L-ghajnuna tinghata b’mod proporzjonali, fis-sens li 1-fqir jinghata dak li huwa necessarju,
la hafha imma lanqas ftit wisq — regola diga ssuggerita minn Aristotele fl-Etica Nicomachea.

3. Huwa mehtieg li 1-fqir 1i jir¢ievi I-ghajnuna, jintalab rendikont ta’ x’uzu jkun ghamel minn
dik l-ghajnuna. Jikteb Bernard: “Jekk inti tinsab fil-bZzonn u jiena nghinek skont kemm
tehtieg imma inti tapplika hazin dik I-ghajnuna 1i nkun tajtek u tahliha, jien inkun
responsabbli mieghek ta’ dak I-ghemil hazin ghax inkun wizintek fil-vizzju tieghek”.

Dwar dan l-ahhar punt ma nistax ma nirreferix ghall-prassi wiesgha li hemm fl-uzu mhux meqjus u
abbuziv tas-servizzi tas-sahha kemm fis-settur pubbliku kif ukoll fis-settur privat. Intenni dak li
kont ghidt fl-Ittra Pastorali 1i ktibt f Awwissu li ghadda: “Huwa nugqas morali gravi li wiehed jiehu
l-medic¢ina b’xejn mis-servizzi tas-sahha, biex imbaghad ma juzahiex jew jghaddiha lil haddiehor.
Jonqos ukoll min minghajr htiega jinqeda bis-servizzi tas-sahha li joffru l-isptarijiet u 1-klini¢i. Meta
jigri dan inkunu qeghdin in¢ahhdu mis-servizzi lil min verament jehtieghom”. F’dan il-kuntest, nara
li jaghmel hafna sens jekk wiehed japplika it-tielet regola li jsemmi Bernard ta’ Clairvaux.

Bil-ghan 1i tghin halli ma jkunx hemm hela ta’ medic¢ini u biex fl-istess waqt tindirizza 1-faqar
sanitarju li semmejt aktar ’il fuq, il-Knisja fl-Italja permezz tal-Caritas waqfet Fondazione Banco
Farmaceutico. Bil-kollaborazzjoni ta’ ghadd ta’ spizeriji, darba fis-sena jkun hemm sejha biex in-
nies joffru dik il-medicina zejda li jkollhom; imbaghad persuni professjonalment kompetenti jiechdu
hsieb jikklassifikawhom biex jinghataw lil min hu fil-bzonn. Sahansitra kumpaniji farmacewtici
hadu sehem f’din il-kampanja 1i barra 1i ghandha ghan karitattiv, hija inizjattiva b’dimensjoni
ambjentali.

Konkluzjoni
Fid-dawl ta’ dan kollu, nahseb li jekk ir-riflessjoni dwar il-futur tas-servizzi tas-sahha f’pajjizna
tieqaf biss dwar jekk ghandniex nibqghu ngawdu minn servizz tas-sahha b’xejn, ma nkunux naraw



’il boghod! Il-premessa li f’dan il-qasam hemm I-Istat jahseb hu, taf tkompli tirrendi lil kotra ta’
gensna rresponsabbli u nkonxja quddiem l-isfidi tas-sahha tac-cittadini singoli. Minflok, jehtieg li
toktor fostna I-kultura li I-komunita kollha hija korresponsabbli mill-marid u ghalhekk bit-thaddim
minn kulhadd tal-princ¢ipju tal-gratuwita, fl-ispirtu ta’ solidarjeta u moghdrija, 1-komunita tadotta
dawk il-mizuri li jaghmlu s-servizzi tas-sahha accessibbli ghal kull ¢ittadin imma b’mod partikulari
ghal fqir.



